
MULOQOT MADANIYATI VA 
LIDERLIK KO‘NIKMALARINING 

SHAKLLANISHIDAGI 
PSIXOLOGIK-PEDAGOGIK 

OMILLAR
Pulatova Odinaxon Xamidovna

“University of economics and pedagogy” NOTM
“Ijtimoiy-gumanitar fanlar” kafedrasi mudiri, dotsent

Annotatsiya: Mazkur maqolada muloqot madaniyati va liderlik ko‘nikmalarining shakllanishiga ta’sir etuvchi psixologik-
pedagogik omillar tahlil qilinadi. Tadqiqotda shaxs rivojlanishida kommunikativ kompetensiya hamda liderlik fazilatlar-
ining o‘rni, ularni shakllantirishning pedagogik shart-sharoitlari va ta’lim jarayonida muloqot madaniyatini rivojlantirish 
masalalari ko‘rib chiqilgan. Shuningdek, pedagogik jarayonda samarali muloqotni tashkil etish, talabalarda liderlik sifat-
larini rivojlantirish hamda ularni ijtimoiy faoliyatga tayyorlashning nazariy va amaliy jihatlari yoritilgan. Tadqiqot natijalari 
muloqot madaniyati va liderlik ko‘nikmalarini rivojlantirish shaxsning ijtimoiy faolligi, jamoada ishlash qobiliyati hamda 
kasbiy kompetensiyalarini shakllantirishda muhim omil ekanligini ko‘rsatadi.

Kalit so‘zlar: muloqot madaniyati, liderlik ko‘nikmalari, kommunikativ kompetensiya, pedagogik jarayon, shaxs rivojla
nishi, pedagogik omillar, psixologik omillar.
Abstract: This article analyzes the psychological and pedagogical factors influencing the formation of communication 
culture and leadership skills. The study examines the role of communicative competence and leadership qualities in per-
sonality development, as well as the pedagogical conditions necessary for their effective formation. Particular attention 
is given to the development of communication culture in the educational process and the enhancement of leadership 
qualities among students. The theoretical and practical aspects of organizing effective communication in the pedagogical 
process and preparing students for active social participation are also discussed. The findings indicate that communica-
tion culture and leadership skills play an important role in developing social activity, teamwork abilities, and professional 
competencies.

Key words: communication culture, leadership skills, communicative competence, pedagogical process, personality 
development, psychological factors.
Аннотация: В данной статье рассматриваются психолого-педагогические факторы формирования культуры 
общения и лидерских навыков. Анализируется роль коммуникативной компетентности и лидерских качеств в 
развитии личности, а также педагогические условия их формирования в образовательном процессе. Особое 
внимание уделяется развитию культуры общения и лидерских качеств у студентов, а также вопросам органи-
зации эффективного общения в педагогическом процессе и подготовки обучающихся к активной социальной дея-
тельности. Результаты исследования показывают, что культура общения и лидерские навыки являются важными 
факторами формирования социальной активности личности, способности работать в коллективе и профессио-
нальных компетенций.

Ключевые слова: культура общения, лидерские навыки, коммуникативная компетентность, педагогический про-
цесс, развитие личности, психолого-педагогические факторы.

KIRISH
Zamonaviy jamiyat taraqqiyoti sharoitida shaxsning kommunikativ kompetensiyasi va liderlik fazilatlarini 

rivojlantirish muhim pedagogik vazifalardan biri hisoblanadi. Ta’lim tizimida nafaqat bilim berish, balki tala-
balarda samarali muloqot qilish, jamoa bilan ishlash va ijtimoiy faollik ko‘rsatish ko‘nikmalarini shakllantirish 
ham muhim ahamiyat kasb etadi. Chunki “muloqot madaniyati shaxsning ijtimoiy munosabatlarda samarali 
faoliyat yuritishida muhim omil hisoblanadi” [2, 18–21-b.]. Pedagogik tadqiqotlar shuni ko‘rsatadiki, ta’lim jarayonida 
kommunikativ ko‘nikmalarni rivojlantirish shaxsning ijtimoiy moslashuvchanligini oshiradi hamda liderlik sifatla-
rini shakllantirishga xizmat qiladi [5, 42–46-b.].

Shu bilan birga, ta’lim muassasalarida muloqot madaniyatini rivojlantirish jarayonida qator muammolar 
ham mavjud. Jumladan, talabalarning kommunikativ kompetensiyalarini rivojlantirish metodikasining yetarli 

darajada takomillashmaganligi, ta’lim jarayonida interaktiv metodlardan yetarli darajada foydalanilmayotgani 
muhim muammolar qatoriga kiradi [7, 61–64-b.].

Shuningdek, tadqiqotlar shuni ko‘rsatadiki, liderlik ko‘nikmalari ko‘pincha tabiiy qobiliyat sifatida talqin 
qilinadi, ammo pedagogik jarayonda maqsadli ta’lim va tarbiya orqali ham shakllantirilishi mumkin [3, 55–60-b.].

Tadqiqotning maqsadi muloqot madaniyati va liderlik ko‘nikmalarining shakllanishidagi psixologik-peda-
gogik omillarni tahlil qilishdan iborat. Tadqiqot vazifalari quyidagilardan iborat: muloqot madaniyati tushunchas-
ining pedagogik mohiyatini aniqlash; liderlik ko‘nikmalarining shakllanishiga ta’sir etuvchi psixologik omillarni 
tahlil qilish; ta’lim jarayonida kommunikativ kompetensiyalarni rivojlantirishning pedagogik shart-sharoitlarini 
aniqlash.

MAVZUGA OID ADABIYOTLAR SHARHI
Muloqot madaniyati va liderlik ko‘nikmalarining shakllanishi muammosi pedagogika va pedagogik psixo

logiya fanlarida keng o‘rganilgan masalalardan biri hisoblanadi. Mazkur muammo shaxsning ijtimoiy faoliyati, 
kommunikativ kompetensiyasi, boshqaruv qobiliyatlari hamda shaxslararo munosabatlar tizimi bilan bevosita 
bog‘liq holda tadqiq etiladi. Zamonaviy ilmiy tadqiqotlarda liderlik shaxsning guruh faoliyatiga ta’sir ko‘rsatish, 
maqsadlarni belgilash va boshqalarni umumiy faoliyatga safarbar etish qobiliyati sifatida talqin qilinadi.

Liderlik fenomeni dastlab xorijiy psixologiya doirasida keng tadqiq etilgan. Xususan, M. Weber, E. Bogardus, 
R. Stogdill kabi olimlar liderlikni shaxsiy sifatlar nazariyasi asosida izohlab, lider shaxsning individual xususi-
yatlari va ijtimoiy ta’sir kuchi bilan ajralib turishini ta’kidlaydilar. Ularning fikriga ko‘ra, liderlik jarayoni guruh 
faoliyatini muvofiqlashtirish va ijtimoiy ta’sir o‘tkazish bilan bog‘liq bo‘lib, unda kommunikativ qobiliyatlar muhim 
o‘rin tutadi.

G‘arb psixologiyasida liderlikni tushuntirishda bir qator nazariy yondashuvlar shakllangan. Jumladan, 
shaxsiy sifatlar nazariyasi, situatsion yondashuv, motivatsion nazariya hamda ijtimoiy almashinuv nazariyalari 
mavjud. Masalan, motivatsion nazariya vakillari R. Mitchell va S. Evans liderlik samaradorligini liderning guruh 
a’zolarining motivatsiyasiga ta’sir ko‘rsatish qobiliyati bilan bog‘laydilar. Bu yondashuv muloqot madaniyatining 
liderlik faoliyatidagi muhim psixologik omil ekanligini ko‘rsatadi.

Mahalliy va rus psixologiya maktabi vakillari ham liderlik muammosini chuqur o‘rganganlar. L. S. Vygotskiy, 
A. N. Leontyev, S. L. Rubinshteyn kabi olimlar shaxs rivojlanishini faoliyat jarayoni bilan bog‘lab, kommunikativ 
faoliyat shaxs kamolotining muhim omili ekanligini ta’kidlaganlar. Ayniqsa, A. N. Leontyevning faoliyat nazari-
yasiga ko‘ra, “shaxsning liderlik qobiliyatlari ijtimoiy faoliyat jarayonida shakllanadi va rivojlanadi” [10].

Liderlik sifatlarini rivojlantirish masalasi pedagogik ta’lim tizimida ham alohida o‘rganilgan. Davletova A. I. 
o‘z tadqiqotida pedagogika oliy ta’lim muassasalarida talabalarning liderlik sifatlarini rivojlantirish uchun psixo
logik-pedagogik shart-sharoitlarni yaratish zarurligini ta’kidlaydi. Tadqiqotda liderlik sifatlarini shakllantirish 
jarayoni pedagogik jarayonning ajralmas qismi sifatida qaralib, bu jarayonda kommunikativ va tashkiliy qobili-
yatlarning muhim o‘rin tutishi asoslab berilgan [11].

Shuningdek, Morozov I. E. tadqiqotlarida talabalarda liderlik sifatlarini rivojlantirish jarayonida kommu-
nikativ, axloqiy, ijodiy va kasbiy sifatlar o‘zaro uyg‘un holda shakllanishi zarurligi ko‘rsatib berilgan. U lider shax-
sining psixologik portreti kommunikativlik, mas’uliyat, tashabbuskorlik hamda boshqalarni o‘z ortidan ergashtira 
olish kabi sifatlar majmuasi bilan belgilanadi [12].

O‘zbek pedagogika fanida ham muloqot madaniyati va shaxslararo munosabatlar masalasi muhim ilmiy 
yo‘nalishlardan biri sifatida o‘rganilgan. K. Hoshimov, Sh. Qurbonov, B. Qodirov, O. Musurmonova, B. Xodjayev 
kabi olimlarning ilmiy ishlarida pedagogik muloqot, shaxslararo munosabatlar, pedagogik madaniyat hamda 
kommunikativ kompetensiya masalalari yoritilgan. Ularning tadqiqotlarida pedagog shaxsining muloqot madani-
yati ta’lim-tarbiya jarayonining samaradorligini belgilovchi muhim omil sifatida baholanadi.

Adabiyotlar tahlili shuni ko‘rsatadiki, muloqot madaniyati va liderlik ko‘nikmalarining shakllanishi murakkab 
psixologik-pedagogik jarayon bo‘lib, u shaxsning kommunikativ kompetensiyasi, ijtimoiy faoliyati, motivatsiyasi 
va qadriyatlar tizimi bilan chambarchas bog‘liqdir. Biroq mazkur jarayonni pedagogik ta’lim tizimi sharoitida 
kompleks tarzda o‘rganish, ayniqsa muloqot madaniyatining liderlik ko‘nikmalarini shakllantirishdagi o‘rni 
masalasi hali ham dolzarb ilmiy muammolardan biri bo‘lib qolmoqda.

TADQIQOT METODOLOGIYASI
Mazkur tadqiqotda muloqot madaniyati va liderlik ko‘nikmalarining shakllanishidagi psixologik-pedagogik 

omillarni aniqlash maqsadida nazariy va empirik metodlar majmuasidan foydalanildi.
Nazariy metodlar sifatida ilmiy-pedagogik va psixologik adabiyotlarni tahlil qilish, qiyosiy-tahliliy yondashuv, 

tizimli tahlil, umumlashtirish hamda modellashtirish metodlari qo‘llanildi. Ushbu metodlar orqali muloqot madani-
yati va liderlik ko‘nikmalarining nazariy asoslari o‘rganildi hamda ularning shakllanishiga ta’sir etuvchi psixo
logik-pedagogik omillar tizimi aniqlashtirildi.

Empirik metodlar sifatida pedagogik kuzatish, anketa-so‘rov, suhbat, diagnostik testlar hamda tajriba-sinov 
ishlari qo‘llanildi. Tadqiqot jarayonida talabalarning kommunikativ qobiliyatlari, tashkiliy va liderlik ko‘nikmalari 
darajasi o‘rganilib, ularning rivojlanishiga ta’sir etuvchi pedagogik omillar aniqlashtirildi. Shuningdek, shaxsning 
kommunikativlik darajasi, tashabbuskorligi hamda guruh bilan ishlash qobiliyatini aniqlashga qaratilgan diag-
nostik metodikalardan foydalanildi.

Olingan empirik ma’lumotlar matematik-statistik tahlil metodlari yordamida qayta ishlanib, natijalarning 
ishonchlilik darajasi aniqlashtirildi. Tadqiqot natijalari asosida muloqot madaniyati va liderlik ko‘nikmalarini rivoj
lantirishga xizmat qiluvchi pedagogik shart-sharoitlar hamda metodik tavsiyalar ishlab chiqildi.

TAHLIL VA NATIJALAR
Tadqiqot jarayonida muloqot madaniyati va liderlik ko‘nikmalarining shakllanishiga ta’sir etuvchi psixo

logik-pedagogik omillarni aniqlash maqsadida oliy ta’lim muassasasi talabalari o‘rtasida tajriba-sinov ishlari olib 
borildi. Tadqiqotda talabalar o‘rtasidagi kommunikativ kompetensiya darajasi, tashabbuskorlik, guruhni bosh-
qarish qobiliyati hamda ijtimoiy faollik ko‘rsatkichlari o‘rganildi. Natijalar shuni ko‘rsatdiki, muloqot madaniyati 
yuqori darajada shakllangan talabalar guruh faoliyatida faolroq ishtirok etadi hamda boshqalarni tashkil etish 
va yetakchilik qilish qobiliyatiga ega bo‘ladi.

Tadqiqotning dastlabki bosqichida talabalar o‘rtasida muloqot madaniyati va liderlik ko‘nikmalarining 
mavjud darajasi aniqlashtirildi. Diagnostika natijalari quyidagi jadvalda aks ettirilgan.

1-jadval: Talabalarda muloqot madaniyati va liderlik ko‘nikmalarining boshlang‘ich darajasi

Ko‘rsatkichlar Yuqori daraja (%) O‘rta daraja (%) Past daraja (%)

Muloqot madaniyati 28 46 26

Liderlik ko‘nikmalari 24 49 27

Tashkiliy qobiliyat 26 44 30

Ijtimoiy faollik 30 42 28
	

Jadval ma’lumotlaridan ko‘rinib turibdiki, talabalar orasida muloqot madaniyati va liderlik ko‘nikmalarining 
o‘rta darajasi ustunlik qiladi. Shu bilan birga, ayrim talabalarda ushbu ko‘nikmalar yetarli darajada shakllanma-
ganligi ham kuzatildi. Bu holat pedagogik jarayonda kommunikativ kompetensiyani rivojlantirishga yo‘naltirilgan 
maxsus metod va texnologiyalarni qo‘llash zarurligini ko‘rsatadi. Tajriba-sinov jarayonida talabalar bilan inter-
aktiv metodlar, rolli o‘yinlar, muammoli vaziyatlar, guruhiy muhokamalar va trening mashg‘ulotlari tashkil etildi. 
Ushbu mashg‘ulotlar orqali talabalar o‘rtasida samarali muloqot qilish, fikr almashish, bahs-munozaralarda 
qatnashish hamda guruh faoliyatini boshqarish ko‘nikmalarini rivojlantirishga e’tibor qaratildi. Tajriba yakunida 
talabalar o‘rtasida qayta diagnostika o‘tkazildi va natijalar quyidagi jadvalda aks ettirildi.

2-jadval: Tajriba yakunida muloqot madaniyati va liderlik ko‘nikmalaridagi o‘zgarishlar

Ko‘rsatkichlar Yuqori daraja (%) O‘rta daraja (%) Past daraja (%)

Muloqot madaniyati 45 41 14

Liderlik ko‘nikmalari 42 43 15

Tashkiliy qobiliyat 40 45 15

Ijtimoiy faollik 47 39 14

	
Natijalar shuni ko‘rsatdiki, tajriba-sinov ishlari davomida talabalar o‘rtasida muloqot madaniyati va liderlik 

ko‘nikmalarining rivojlanishida sezilarli ijobiy o‘zgarishlar kuzatildi. Yuqori darajadagi ko‘rsatkichlar sezilarli 
darajada oshgan bo‘lsa, past darajadagi ko‘rsatkichlarning kamayganligi aniqlandi. Natijalar tahlili shuni ko‘rsa-
tadiki, muloqot madaniyati liderlik ko‘nikmalarining shakllanishida muhim psixologik-pedagogik omil hisobla-
nadi. Samarali muloqot jarayoni orqali talabalarda o‘z fikrini erkin ifoda etish, boshqalarni tinglash, muammoli 
vaziyatlarda to‘g‘ri qaror qabul qilish va jamoani boshqarish qobiliyatlari rivojlanadi. Shu sababli ta’lim jaray-
onida kommunikativ faoliyatni rivojlantirishga qaratilgan interaktiv pedagogik texnologiyalardan foydalanish 
muhim ahamiyat kasb etadi.

XULOSA VA TAKLIFLAR
Tadqiqot natijalari shuni ko‘rsatadiki, muloqot madaniyati va liderlik ko‘nikmalarining shakllanishi shaxs 

rivojlanishining muhim tarkibiy qismi bo‘lib, u psixologik va pedagogik omillarning o‘zaro ta’siri asosida rivoj
lanadi. Zamonaviy ta’lim tizimida talabalarning kommunikativ kompetensiyasini rivojlantirish ularning ijtimoiy 
faolligi, tashabbuskorligi va yetakchilik qobiliyatlarini shakllantirishda muhim ahamiyat kasb etadi.

Tadqiqot davomida muloqot madaniyati talabalar shaxsiy rivojlanishining asosiy omillaridan biri ekanligi 
aniqlandi. Samarali muloqot jarayoni talabalarda o‘z fikrini erkin ifoda etish, boshqalarni tushunish, muammoli 
vaziyatlarni tahlil qilish hamda jamoa faoliyatini muvofiqlashtirish ko‘nikmalarini rivojlantiradi. Bu esa, o‘z 
navbatida, liderlik sifatlarining shakllanishiga bevosita ta’sir ko‘rsatadi.

Shuningdek, tadqiqot natijalari ta’lim jarayonida interaktiv pedagogik metodlar, trening mashg‘ulotlari, 
guruhiy muhokamalar va muammoli vaziyatlar asosida tashkil etilgan faoliyat talabalar o‘rtasida muloqot 
madaniyati hamda liderlik ko‘nikmalarini rivojlantirishda samarali ekanligini ko‘rsatdi.

Shunday qilib, muloqot madaniyati va liderlik ko‘nikmalarining shakllanishi talabalarning shaxsiy va kasbiy 
rivojlanishida muhim o‘rin tutadi. Ushbu jarayonni samarali tashkil etish uchun ta’lim muassasalarida kommu-
nikativ kompetensiyani rivojlantirishga yo‘naltirilgan pedagogik shart-sharoitlarni yaratish, innovatsion metod 
va texnologiyalardan foydalanish hamda talabalarning ijtimoiy faolligini qo‘llab-quvvatlash zarur hisoblanadi.

Foydalanilgan adabiyotlar ro‘yxati:
1.	 Avloniy A. Turkiy guliston yoxud axloq. – T.: O‘qituvchi, 1992. – B.160.
2.	 Hoshimov K., Nishonova S. Pedagogika tarixi. – T.: O‘qituvchi, 2001. – B.304.
3.	 Musurmonova O. Tarbiya texnologiyalari. – T.: Nizomiy nomidagi TDPU nashriyoti, 2015. – B.256.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

13.00.01

13.00.02

13.00.05

13.00.06

13.00.07

13.00.08

13.00.09

07.00.00

19.00.00

01.00.00

02.00.00

03.00.00

09.00.00

10.00.00

11.00.00

